
Zer da "berotegi-efektua"?
Eguzki-erradiazioak berotu ondoren lurrak igortzen duen energiaren zati bat atxikitzea. 
Lurraren atmosferan dauden gas batzuei esker gertatzen da: karbono dioxidoa, oxido 
nitrosoa eta metanoa… Fenomeno horrek ahalbidetzen du Lurrean bizia egotea.

Industria jardueraren, nekazaritzaren eta erregai fosilak erretzearen ondorioz ere 
aireratzen dira gas horiek. Industria iraultzaz geroztik, gas horien kontzentrazioa 
atmosferan %30 handitu da.

Egun, ia zientzialari guztiak bat datoz ideia honetan: gure ekoizpen modua eta 
kontsumo energetikoa mundu osoko klima bestelakotzea eragiten ari da, eta 
horrek, era berean, eragin larriak eta garrantzitsuak izango ditu bai lurrean bai 
eta sistema sozioekonomikoetan ere.

Batez beste, tenperatura 0,6 °C berotu da gutxi gorabehera XX. mendean. 
Itsasoaren maila 10 eta 12 zentimetro artean goratu da, eta ikertzaileek uste dute 
hori ozeanoak hedatzearen ondorioz gertatu dela, gero eta beroagoak baitaude.

ONDORIOAK: edateko ona den urik ez izatea, uholde gehiago izatea, ekaitzak, 
lehorteak eta bero boladak, animaliak eta landareak galdu edo desagertzea, 
gaixotasunak emendatzea, adibidez, malaria, elikadura urritasuna, ingurumenaren 
ondoriozko errefuxiatuak egotea…

Azken batean, klima aldaketa ez da bakarrik ingurumenari eragiten dion 
fenomeno bat, ekonomian eta gizartean ere ondorio sakonak baititu. Klima 
aldaketak denoi eragiten digu, baina herrialde pobreei neurri handiagoan, 
okerrago prestatuta baitaude aldaketa azkarrei aurre egiteko. 

Klima aldaketa Lurreko klimaren aldaketa globalari esaten zaio, 
eta arrazoi edo fenomeno naturalei dagokie: eguzki-erradiazioa, 
sumendietako erupzioak…

ZER DA KLIMA ALDAKETA 
ETA NOLA ERAGITEN DIGU?

ANIMALIEN 
ONGIZATEA
» Txakurrak eta katuak 

antzutzeak dituen onurak.
 » Maskota galduak.

HONDAKINEN 
PREBENTZIOA

 » Gai organikoen 
bilketa.

 » Oinetakoak eta 
ehunak biltzeko 
edukiontzi berria.

HURRENGO 
JARDUERAK 
NATURGUNEA 2018



2 Naturgunea • Urtarrila-Martxoa 2018

ANIMALIEN ONGIZATEA

ABANDONATUTA ZEGOEN TXAKUR EDO 
KATU BAT AURKITU DUZU?

Arlo horren bidez, gai hauekin lotutako alderdiak 
landuko dira: etxeko animaliak gaizki tratatu eta 
abandonatzeari aurrea hartzea, txakurrak libre 

ibiltzeko guneak eta erabilera partekatuko guneak, 
udalerrian galdu edo abandonatu diren etxeko 
animaliak…

Animalien ongizaterako arloa sortu da, 
Ingurumen Zinegotzigoaren mende

Gure animalia antzutzea erabakitzea arduraz jokatzea da.
Ardura zure maskotarekiko: osasun arazoak prebenitu eta saihesteko (emozionalak, �sikoak eta hormonalak). 

MASKOTA GALDU 
ZAIZU?
☞JAR ZAITEZ HARREMANETAN UDALTZAINEKIN, 
609429074 TELEFONO ZENBAKIRA DEITUTA.

Ardura maskotekiko eta, oro har, gizartearekiko: nahi ez diren sabelaldiek animaliak abandonatzea, 
babes-etxeak beteta egotea… ekartzen dute. Ez dago jaberik hainbeste maskotarentzat.
Jabe asko herabe dira beren katuak edo txakurrak antzutzera, hainbat arrazoirengatik, haietako asko mitoak. 
Ona da behin umetzea – FALTSUA.  Txakur edo katu emeek ez dute umetu behar osasuntsu egoteko, ez �sikoki 
ez eta emozionalki ere.

EMEEN KASUAN
 � Umetokiko infekzioa.
 � Obarioetako eta ugatzetako kisteak eta 

tumoreak.
 � Leuzemia eta immunoeskasia transmititzea, 

katuen kasuan.  
 � Ihes egitea ekiditea.
 � Arreske egotea saihestea, araldiko miauak… 

ARREN KASUAN
 � Prostatako eta barrabiletako tumoreak. 
 � Leuzemia eta immunoeskasia transmititzea, 

katuen kasuan.
 � Ihes egitea eta borrokatzea ekiditea. 
 � Nahi ez diren eta arriskutsuak diren jokaerak 

saihestea (lurraldea markatzea, oldarkor egotea…). 

TXAKURRAK ETA KATUAK ANTZUTZEAK 
DITUEN ONURAK

ANIMALIEN ONGIZATEA

Nork ez die ogia eman 
urmaeleko ahateei, 
plazako usoei edo 
parkeko urtxintxei? 
Beharbada, gainera, 
oroitzapen gozo horrek 
ekarriko du esperientzia 
hori seme-alabekin eta 
bilobekin errepikatzea.

Hala ere, oso gutxi 
ohartzen dira hori 
egiteak desabantaila 
asko dituela:

Hori dela-eta, debekatuta dago ia udalerri guztietan, baita Aranguren Ibarrean ere.
 • Animalia basatiak janaria beren kabuz aurkitzeko gai dira, ez dute behar gizakiok jana ematea, kasu 
berezietan izan ezik (besteak beste, hegaztientzako neguko azpilak lorategietan edo leihoetan).

 • Janariaren ordez prismatikoak erabiltzeak, landarako gidaliburu bat, eta isiltasunean behatzeko tartetxo 
bat hartzeak antzeko emaitzak ditu eta ez die kalterik egingo ez animaliei ez eta inguruneari ere.

① Nahi ez diren edo gogaikarriak diren animalien populazioak erakarri eta handitzen ditu: arratoiak, 
kakalardoak, usoak…

② Zenbait hegaztiren jokaera nahasten du, elikagaiak eskura izatean ez baitute migratzen.

③ Animaliei osasun arazoak eragiten dizkie (gizentzea, aingeru hegalak…); izan ere, jeneralean, haientzat 
egokia ez den janaria ematen baitzaie: ogia, gusanitoak, gailetak… (hau da, gatza, azukrea, karbohidrato 
gehiegi…).

④ Janari hondarrek urmael eta istiletako ura kutsatzen dute.

EZ EMAN JATEN ANIMALIA BASATIEI

TOKIKO AGENDA 21EKO SAIO PARTE-HARTZAILEAK 
HASIKO DIRA. NOLA NAHI DUGU IZATEA 
IBARRA ETORKIZUN HURBILEAN?
Gaur egun Ibarra jasangarritasunari dagokionez zein hasiera puntutan dagoen zehaztuko 
duen Agenda 21eko bigarren fasean lanean ari gara. Hori zehazteko, dagoeneko kalkulatuak 
ditugun datu batzuez gain, ingurumenari, alderdik sozial eta ekonomikoei buruz herritarrek 
duten pertzepzioa erabiltzen dira.

Herritarrek zein iritzi duten jakiteko etxez etxeko 
galdeketa egin da eta orain, ditugun datuak 
ezagutarazteko, gaur egungo udalerriko egoeraz 
eztabaidatzeko eta guztion artean jasangarritasunean 
hobetzeko inplementatu beharreko neurriak zeintzuk 
diren zehazteko prozesu parte hartzailea irekiko dugu.

Urtarrilaren 16an, 19:00etan, Mutiloako Kiroldegiko 
kafetegian, lehenengo tailer parte hartzailea egingo 
da. 16 urtetik gorako pertsona guztiak daude parte 
hartzera gonbidaturik. Ez galdu aukera!

Zabortegietan usteltzen uztearen ondorioz sortzen 
diren gas eta likido kutsatzaileak isurtzea saihesten 
laguntzen duzu.

HONDAKINEN PREBENTZIOA

Askotan, zabor esaten diegu halako ez diren gauzei, eta, ondorioz, birziklatu ahal 
izango liratekeen edo baliabide bihurtu ahal izango liratekeen hondakin baliotsuak 
botatzen ditugu zakarrontzira: gai organikoak, papera, plastikozko tapoiak, 

sukaldeko olio erabilia… 

STOP! HAU EZ DA ZABORRA!

IRUÑERRIAN EGITEN DEN HONDAKIN ORGANIKOEN 
BILKETAREN DATUAK

ORAINDIK EZ DUZU KONPOSTA EGITEN GAI ORGANIKOEKIN?
» Hasteko unea iritsi da, bada

LORTZEN DITUZUN ONURAK:

OSO ERRAZA DA:
Fruten, fruitu lehorren eta barazkien azalak eta hondarrak bereizi, eta bai 
prestatuta dauden jakien hondarrak, etxeko landareak edo zimeldu diren 
loreen sortak, arrautzen oskolak, paperezko zapiak eta mahai zapiak…
HAUETAKO BATERA BOTA:

 • Edukiontzi marroietara (bosgarren edukiontzia) edo
 • Auzoko konpostajerako ontzietara: 

Mutiloan: Santxiki pasealekua, 12 • Ibaialdeko pasealekua, 138 • Unibertsitateko 
pasealekua, 40 • Sadar zeharkalea (ingurabidearen azpian, ibaiaren ondoan) • Baita 
Labianon eta Taxoaren ere.
Ingurumenari dagokionez, zalantzarik gabe, aukera onena da; izan ere, hondakinak 

toki berberean bihurtzen baitira konpost, inora garraiatu gabe, eta, hartara, ez dugu 
erregairik kontsumitzen eta ez dugu CO2 gasik sortzen.
Lorategia baduzu, konpost-ontzia eska diezaiokezu Iruñerriko Mankomunitateari.
Edukiontzietan biltzen diren gai organikoak Caparrosoko biometanizazio plantara 

bideratzen dira

Bereizi gai organikoak! 
Ahalegina oso txikia da; 
ordaina, aldiz, izugarria!

Konposta edo energia sortzen eta bizi 
zaren ingurunea eta natura babesten 
laguntzen duzu. 

✔ ✔

- BIZTANLE ETA EGUN BAKOITZEKO SORTUTAKO HONDAKINEN KANTITATE OSOA: 1.010 g haietatik, 
   400 g gai organikoei dagozkie.
- GAI ORGANIKOEN BILKETAN (BOSGARREN EDUKIONTZIA ETA/EDO KONPOSTAJEA) IZENA 
   EMANDAKO ETXEBIZITZAK: %46.
- SORTUTAKO HONDAKIN ORGANIKOAK BERRESKURATZEA: %19.

Horrenbestez, datuen arabera, izena emandako etxebizitzen erdiek baino gutxiagok bereizten dituzte 
gai organikoak..

• Nafarroako Hondakin Planak jasotzen du 2020rako 
sortzen diren hondakin organikoen %50 birziklatu 
beharko ditugula, gutxienez, eta 2027rako, %70.
• 2027rako, Europako Zuzentarauak zigor handiak 
aurreikusten ditu helburu hori betetzen ez duten 
herrialdeetarako.
• Hori dela-eta, gai organikoak biltzeko 2017-2018rako 
kanpainak arreta jartzen du bildutako hondakin 
organikoen kantitatea handitzean izena emandako 
familien artean.
• Gai organikoak berreskuratzea ingurumenare-
kiko dugun konpromisoa da, seme-alabei utziko 

diegun ingurumen ondarearekiko, baina, era berean, legezko eskakizuna da, isun forma izango duten 
ondorio ekonomikoak izaten hasiko dena, denon artean ordaindu beharko ditugunak.

Altzariez, etxetresna elektrikoez eta abarrez libratzeko (arropa, liburuak, 
jostailuak, ostilamendua… ere jasotzen dira), bilketa eska daiteke, edo 
948 302 898 telefono zenbakira deituta, edo www.mcp.es 
Mankomunitatearen webgunean ageri den formulario bat beteta.
Zerbitzu hau ere Emausko Trapuketariek ematen dute. Bildutako 
gauzak ongi badaude edo konponketa txikia behar badute, konpondu 
egiten dira eta Trapuketarien azoketan saltzen dira. Hondatuta 

badaude, berriz, ataldu egiten dira eta piezen arabera birziklatu.

 • MUTILOAN TAPOIAK BILTZEKO GUNEAK:
 • Kultur etxea.
 • Mediku kontsultategia. 
 • Kiroldegiko kafetegia.
 • San Pedro ikastetxe publikoa.
 • Udaletxea.

Iruñerriko Mankomunitateak arropa, 
oinetakoak eta ehunak biltzeko zerbitzua jarri 
du martxan. Edukiontzien bidez egingo da, eta 
garbiguneetan egiten dena osatuko du. 
Emausko Trapuketariek dute bi zerbitzu horien 
ardura, eta haiek hautatzen dute arropa, kanal 
hauetako batera bideratzeko:

HONDAKINEN PREBENTZIOA

 Telefonoz: 948423242.
 WhatsApp bidez: 628448844 “bilketa organikoan izena eman” adierazita.
 On line: http://www.mcp.es/residuos/recogida-materia-organica
 Udaletxeko atartean dagoen erakusmahaian.

EMAN IZENA BOSGARREN EDUKIONTZIAN EDO KONPOSTAJEAN

OINETAKOAK, ARROPA 
ETA EHUNAK BILTZEA:
EDUKIONTZI ARROSA

TAMAINA HANDIKO OBJEKTUAK

PLASTIKOZKO TAPOIEN ELKARTASUNEZKO BIRZIKLATZEA:
INGURUMENAREN BABESA ETA GIZARTE EKINTZA BATUTA

Onuradunak Pablo Chamba, Barañaingoa, eta Animaliak 
Babesteko Nafarroako Fundazioa (Mutiloa) izango dira.

Altzariez, etxetresna elektrikoez eta abarrez 
jostailuak, ostilamendua… ere jasotzen dira), bilketa eska daiteke, edo 
948 302 898 
Mankomunitatearen webgunean ageri den formulario bat beteta.
Zerbitzu hau ere 
gauzak ongi badaude edo konponketa txikia behar badute, konpondu 
egiten dira eta Trapuketarien azoketan saltzen dira. Hondatuta 

badaude, berriz, ataldu egiten dira eta piezen arabera birziklatu.

TAMAINA HANDIKO OBJEKTUAK

 • Ongi dagoen arropa: desinfektatu egiten da eta fundazioaren azoketan jartzen da salgai.  
 • Ongi ez dauden jantziak: sailkatu egiten dira ehunen arabera, kremailerak eta botoiak kentzen 
zaizkie, eta zatikatu egiten dira, industriei trapu gisa saltzeko.

 • Oso gaizki dagoen arropa: baztertu egiten da.

BIOANIZTASUNA IBARREN 

EGUR SORTAK

Makalak ipurditik moztea Sadar Ibaiaren 
ertzean, Mutiloatik igarotzean

Udalak egur sortak jartzen ditu herritarren esku, gutxi gorabehera metro kubo 
batekoak. Metro inguruko luzera duten enborrak dira eta hainbat zuhaitz moztuta 
lortutakoak dira. Sorta bakoitzaren prezioa 12 euro da, eta udalerrian landatzeko 
zuhaitzak erosteko erabiliko da dirua.

Interesdunek 948012012 telefono zenbakira deitu behar dute, urtarrilaren 15a bitartean, eta 
zozketa 16an egingo da. Lorezaintzako nabeetan hartu beharko da egurra.

2017ko apirila eta urria artean 
Aranguren Ibarrean dauden odonatoen 
azterlan bat egin da, Ibarreko 

biodibertsitateari buruzko ezagutza 
handitzeko helburuarekin.

Odonatoek antzinatik liluratu izan dituzte 
gizakiak. Duela 300 milioi urte lurrean bizi izan 
ziren jatorrizko intsektuen ordezkariak dira, urari 
estu lotuta daude, ingurune horretan garatzen 
baitituzte beren larbak, eta ingurumen egoeraren 
adierazle bikainak dira. Horrenbestez, ingurunean 
gertatzen diren aldaketek eragiten diete.

Aipagarria da Mugarteako urmaelean aurkitu 
diren espezieen kopurua (11 espezie), eta, hortaz, 
esan dezakegu, hiri ingurunean, animalientzako 
babesleku eginkizun interesgarria egiten duela.

Gutxi gorabehera 6.000 espezie 
odonato ezagutzen dira mundu 
osoan:

 › 140 Europan
 › 79 Iberiar penintsulan 
 › 50 Nafarroan
 › 25 Aranguren Ibarrean

• Jakinarazi nahi dizuegu urtean zehar zenbait makal 
(Populus generokoak) ipurditik moztuko ditugula, Sadar ibaiaren 
ertzean eta ibilguan daudenak, Mutiloatik igarotzean. Duela 20 urte 
moztu ziren zuhaitzen motzondoetatik edo sustraietatik berriz atera 
diren aleak dira, ibaiaren ertzeko eta ibilguko arbolak eta makalak 
moztu zirenean eta ibai uberketarako egokiak diren zenbait espezie 
landatu zirenean, hala nola lizarrak, sahatsak, astigarrak…
• 20 urteren ondoren, makalak berriz atera direnean –azkar 
hazten den zuhaitza da–, landatuta dauden gainerako espezieen 
tamaina gainditu dute. Beste espezie horiek egun makalen mende 

daude baina presente, udal langileek zaintzeko egin izan dituzten lanei esker.
• Era berean, berriz atera diren makal horiek hainbat arazo eragin dituzte, besteak beste, gehiegizko polen 
kantitatea pilatzea lurrean.
• Ipurditik moztea mailaz maila egingo da, aurten hasi eta hurrengo urteetan jarraituta, malformazioak 
dituzten, oso garaiak diren edo beste espezie batzuk haztea eragozten duten oinak kendu arte.
• Lan horiek eginda, egon litezkeen arriskuak saihestu, sortzen den polen kantitatea murriztu eta ibai-
ertzeko ekosistemei lotutako landare eta animalia dibertsitatea lagundu nahi dugu.

Aranguren Ibarrean dauden mariorratzen eta 
burruntzien azterlana (odonatoak):

URTARRILA

OTSAILA

HURRENGO JARDUERAK Izena emateko, 948012012

Arratsaldean egingo diren tailerrek haurtzaindegi zerbitzua izanen dute. Izena ematerakoan eskatu beharko da eta familia bakoitzeko 
5 €-ko prezioa du. Gutxienez, 5 haur beharko dira zerbitzua eskaini ahal izateko.

▶Jarduera guztietarako lekuen kopuruak 
mugatuak dira eta izen-emate ordenaren arabera 
ematen dira tokiak.

2018KO ZUHAITZAREN EGUNA. 
ELKARTASUNEZKO LANDAKETA 

FAMILIAN

TAILERRA: ELIKAGAIEN ETIKETAK 
IRAKURTZEN IKASTEN
Hainbat adierazpideren esanahia ulertzeko (adibidez, 
“-en iturri”), gehigarriak ezagutzeko, gantz motak eta 
beren jatorriak, gatz eta azukre edukiak… eta zalantza 
ugari argitzeko.
Urtarrilaren 23an, 19:00etatik 21:00etara.

 •LEKUA: Kultur etxea, Mutiloa. 
 •Gazte eta helduentzat.
 •MATRIKULA: doakoa da. Dena den, urtarrilaren 18a baino 
lehen izena eman behar da.
 •EMALEA: Íñigo Perales, nutrizionista.

Urtarrilak 30, 18:00etatik 19:30era.
 •LEKUA: Mutiloako Kultur Etxea.
 •16 urtetik gorakoentzako jarduera.
 •MATRIKULA: doako izen-ematea, urtarrilaren 30era arte.
 •EMALEA: Iruñerriko Mankomunitatea.

TAILERRA: KORTXOZKO TANPOIEKIN 
SORKUNTZA EZBERDINA

Gaurkotasun zienti�koko gaietan oinarritutako 
bakarrizketak, ikusleen galdera tarte liluragarri 
batekin bukatuko direnak, Twitter bidezkoak edo 
lehengo erara, eskua altxatuz. Aholku bat: joan 
ikustera. Beste aholku bat: galdetu, galderei eustea 
pixari eustea bezala baita, ez da ona eta ez dizu lasai 
lo egiten uzten. Emakumearen eta Zientziako 
Neskatoaren Nazioarteko Egunaren oroitzapenez.
• Otsailak 2, 20:00etan.

 •LEKUA: Kultur Etxeko Auditorioa.
 •Gazte eta helduentzat.
 •SARRERAK: 3 €. Sarrerak jardueraren egun berean jarriko 
dira salgai, Kultur Etxearen ohiko ordutegian.

THE BIG VAN THEORY: BAKARRIZ-
KETA ZIENTIFIKOAK

Eskulanak ardo botiletako kortxoekin 
egindako tanpoiekin.

Elkarrekin erabaki 
dezakegu gure 
udalerria nolakoa 
izatea nahi dugun. 
Bertaratu tailerrera 
eta parte hartu.

Urtarrilak 16, 19.00etan.
• LEKUA: Mutiloako Kiroldegiko Kafetegia
• EMALEA: Udaleko teknikari eta politikarien eta 
ECOLANen ESKUTIK.

AGENDA 21 TAILER PARTE 
HARTZAILEA

Urtarrilaren 21ean, igandea. EGITARAUA:
• 10:30ean, udaletxean. Elikagaiak bilduko dira.

 •Bizikletaz joango gara Mutiloagoitiko hilerriaren azpiko 
plazaraino. Ez ahaztu kaskoa! 

• 11:00etan, landaketa.
• 12:00etan, hamaiketako ekologikoa Mutiloako 

pilotalekuan (Mutiloagoiti).
 •Izena ematea doakoa da eta urtarrilaren 15a 
baino lehen egin behar da..

Familiek borondatez barazki, haragi edo arrain 
kontserbak, gosarirako gailetak edo zerealak, edo 
txakur eta katuentzako jana eramatea eskertuko 
dugu. Aranguren Ibarreko Elikagai Bankura eta 
Animaliak Babesteko Nafarroako Fundaziora 
(Mutiloan du egoitza) eramango ditugu.

HURRENGO JARDUERAK Izen-emateak 948 012 012

OTSAILA

Zientziako 
Emakumearen eta 
Neskaren Nazioarteko 
Egunaren oroitzapena 
egiteko, emakume 
zientzialari handiek 
biologiaren arloan 

egindako lana antzeratuko dugu: intsektuak 
harrapatzeko gailu bat egingo dugu eta animalia txiki 
horietako asko ezagutzen ikasiko dugu.
BI TAILER BERDIN ESKAINIKO DITUGU.

 •Otsailaren 4an, 10:30etik 12:00etara eta 12:10etik 13:40ra.
 •LEKUA: Ibaialdeko pasealekuko udal lokalak, 183, behealdea. 
 •6 eta 12 urte arteko neska-mutikoentzat.
 •MATRIKULA: 3 € erroldatuek, 6 € erroldatu gabeek. 
Urtarrilaren 29a baino lehen eman behar da izena.
 •EMALEA: Javier Liras, Zientziaren Lagunen Elkarteko 
zientzia dibulgatzailea.

TXIKI ZIENTZIA TAILERRA: 
EMAKUME ZIENTZIALARIAK GOGOAN

Haziak bildu eta kontserbatzea, 
mintegietan ereitea eta plantulak 
garatzea, baratze ekologikoan 
erabiltzeko.
Otsailaren 10ean eta 17an, 
10:00etatik 13:00etara.

 •LEKUA: Kultur etxea, Mutiloa. 
 •MATRIKULA: 10 € erroldatuek, 15 € erroldatu gabeek. 
 •EMALEA: Antonio Vilches.

BARATZE EKOLOGIKOARI BURUZKO 
TAILERRA: HAZIEN ETA LANDAREAK 
UGALTZEAREN TAILERRA

Era osasungarrian jan nahi duzu? Ingurumenak 
kezkatzen zaitu? Inguruko nekazarien eta 
abeltzainen elikagaiak nahi dituzu? Egin bat 
kontsumo taldearekin.
Bertako elikagai ekologikoak, zuzenean ekoizleei 
erositakoak, kontsumitzearen alde egiten duten 
familiek eratzen duten taldea. Taldeak nola 
funtzionatzen duen, kideak zein diren eta 
kontsumitzen diren produktuak zein diren jakin 
nahi izanez gero, joan ARANETXERA, GAZTERIAREN 
ETXERA (Mutiloa), otsailaren 22an, osteguna, 
13:30etik 14:00etara edo 19:00etatik 19:30era.

MUTILOAKO ELIKAGAI 
EKOLOGIKOEN KONTSUMO TAL-
DEAREN ATE IREKIEN JARDUNALDIA

Otsailaren 24an, 17:30etik 19:30era. 
 •LEKUA: Labianoko kontzeju-etxea. 
 •Adin guztietako herritarrentzat.
 •MATRIKULA: doakoa da. Dena den, otsailaren 19a baino 
lehen izena eman behar da.
 •EMALEAK: Aterpeak proiektuko ornitologoak.

HABIA KAXEN TAILERRA

Proteina gehiegi jateak 
dituen ondorioak ulertzea, 
menu alternatiboak 
prestatzea eta eskolako 
menua osatzea.

Otsailaren 27an, 19:00etatik 20:30era.
 •LEKUA: Kultur etxea, Mutiloa. 
 •Gazte eta helduentzat.
 •MATRIKULA: doakoa da. Dena den, otsailaren 21a baino 
lehen izena eman behar da. 
 •EMALEA: Íñigo Perales, nutrizionista.

TAILERRA: PROTEINA GEHIEGI 
ERABILTZEA HAURREN DIETETAN

Hezeguneen Mundu Eguna ospatzeko,urmael 
horretan bizi diren edo bertara joaten diren 
hegaztiengana hurbiltzeko saio hau egingo dugu.
Otsailaren 3an.
• 11:30ean,MINTZALDI-PROIEKZIOA: Urmaeleko hegaztiak. 

Zolinako kontzeju-etxean.
• 12:30ean, bisita gidatua urmaelera.

 •MATRIKULA: doakoa da. Dena den, urtarrilaren 28a baino 
lehen izena eman behar da.
 •EMALEA: Haritz Sarasa.

HEGAZTIEI BEHATZEKO SAIOA
EZKORIZKO URMAELEAN, ZOLINA

MARTXOA

Udalak Mutiloako Beloaran txakur zentroarekin 
sinatuta duen hitzarmenari esker, Aranguren 
Ibarreko herritarrek doako matrikula eta 
deskontuak izango dituzte txakurrek obeditzen 
ikasteko oinarrizko ikastaroetako kuotetan.
Argibide gehiagotarako, idatzi formacion@beloaran.org 
helbidera edo deitu 639515816 zenbakira.

TXAKURREK OBEDITZEN IKASTEKO 
OINARRIZKO IKASTAROAK, DIRUZ 
LAGUNDUAK

Landare pateak 
prestatzen ikastea, 
askarietarako eta 
mokaduak jateko 
aukera osasungarria 
den heinean; eta 
sasoiko eta bertako 
elikagai ekologikoak 
erabilita, gainera.
Martxoaren 6an, 

asteartea, 17:00etatik 18:30era. 
 •LEKUA: San Pedro ikastetxe publikoa, Mutiloa. 
 •Helduentzat.
 •MATRIKULA: 5 € erroldatuek, 10 € erroldatu gabeek. 
Otsailaren 28a baino lehen eman behar da izena. 
 •EMALEA: Joaquina Arizaleta.

ASKARIETARAKO ETA MOKADUAK JATE-
KO PATE GOZO ETA GAZIEN TAILERRA

Ibarreko hegaztiei behatzen 
eta haiek identi�katzen 
hasteko saioa, ATERPEAK 
proiektuaren barnean.
Martxoaren 11an, 10:30etik 
13:00etara.

 •LEKUA: Mugartea parkean, Mutiloan.
 •Jarduera adin guztietako herritarrentzat da. Doakoa da, 
baina aurretik izena eman behar da. Prismatikoak eramatea 
gomendatzen da.

HIRI INGURUNEKO HEGAZTIEN 
IDENTIFIKAZIOA

Ikasi Ibarreko 
sendabelar nagusiak 
landan bertan 
ezagutzen eta 
haiekin pomadak, 
jarabeak eta olioak 
prestatzen.
Martxoaren 17an, 

18an, 24an eta 25ean, 10:00etatik 13:30era.
 •LEKUA: Zolinako kontzeju-etxea.
 •MATRIKULA: 40 € erroldatuek, 60 € erroldatu gabeek. 
Martxoaren 8a baino lehen eman behar da izena. 
 •EMALEA: Silvia Akerreta, etnobotanikaria.

SENDABELARREN IKASTAROA: 
UDABERRI

HURRENGO JARDUERAK

Negua bukatzean eta udaberrirako baratza 
plani�katzeko egin beharreko lanak: 
landaketak, errotazioak, elkartzeak, ongarri 
berdeak, lurraren eta bioaniztasunaren 
garrantzia eta izurrite eta gaixotasunen hasiera.
Martxoaren 3an eta 10ean, 10:00etatik 13:00etara.

 •LEKUA: Ibaialdeko pasealekuko lokalak eta Taxoareko 
baratzeak. 
 •MATRIKULA: 20 € erroldatuek, 35 € erroldatu gabeek. 
Otsailaren 23a baino lehen eman behar da izena.
 •EMALEA: María Murillo, ARREA elkarte 
agroekologikokoa.

NEKAZARITZA EKOLOGIKOKO 
TAILERRA: BARATZA 

UDABERRIAN

“… ebidentzia zienti�koak adierazten du, animalia proteinen aldean 
landare proteinen portzentajea handitzen den heinean, izugarri 
gutxitzen dela gaixotasun kardiobaskularrengatiko eta 
minbiziarengatiko hiltze kopurua. Dieta mediterraneoa da aukera 
onena, batez ere oliba-olio birjina estra, fruitu lehorrak, frutak, 
barazkiak eta lekaleak. Gero, hobe da arraina jatea haragia baino, 
eta haragia jaten bada, hobe da hegazti edo untxi haragia izatea”.
☛  Miguel Ángel Martínez-González, Nafarroako Unibertsitateko 
Osasun Publikoko katedraduna.

Jantoki iraunkorrak, jantoki osasungarriak
Zergatik daude San Pedro ikastetxe publikoko menuan animalia proteinarik gabeko egunak?

Japonieraz bada kontzeptu bat ondokoa adierazten duena: «atsekabe 
sentimendu bat objektu edo baliabide baten erabilera desegokiaren 

aurrean». Wangari Maathaik Bakearen Nobel saria jaso zuen 2004an, 
naturaren alde egin zuen lanarengatik, eta berak erabili zuen erakusketetan, 
birziklatu, berrerabili eta murrizteko urrezko hiru arauen sinonimo gisa. 

Mottainai (Japonia)

BALIABIDEAK

Alegia hunkigarri 
honek gure planetako natura 
baliabide mugatuak babestu eta 
haien alde egiteko esku hartzera 
bultzatzen gaitu.

EL VUELO DEL 
COLIBRI
Michael Nicoll 
Yahgulanaas-ena

LA TIERRA DE 
ANA
Jostein Gaarder-
ena.

MUJERES DE 
CIENCIA
Rachel 
Ignotofsky-rena.

Gure planetako 
ingurumenari eta klimari buruzko 
alegia. Gazte eta helduentzat.

Berrogeita hamar 
emakume aipagarri 
eta gailenek 
zientziaren, 

teknologiaren, ingeniaritzaren eta 
matematikaren arloetara egindako 
ekarpenak nabarmentzen ditu, antzinatik 
gure egunetaraino. Familia osoarentzat.

Irakurketa eta lotura hauek gomendatu nahi ditugu:

Nazioarteko 300 argitalpen zienti�koren baino 
gehiagoren berrikuspen bibliogra�koa behera 
kargatu daiteke lotura honetatik. Barnean 
hartzen du itsasoko zaborren jatorriari, eraginei 
eta ondorioei buruzko laburpen bat, eta hartu 
beharreko neurrien proposamena.

INTERMON OXFAM gobernuz 
kanpoko erakundearen webgune 
honek ideia eta proposamen mordoa 
du, haurrekin gizarte eta ingurumen 
gaiak lantzeko: istorioak, eskulanak…

http://www.ecologistasenaccion.org/
IMG/pdf/informe-basuras-marinas.pdf https://blog.oxfamintermon.org/

LEHIAKETAK
2017KO ARANGUREN IBARREKO INGURUMEN 
ARGAZKIGINTZA LEHIAKETA. IRABAZLEAK:

ARGAZKIGINTZAKO HAUR ETA GAZTE 
LEHIAKETA

Sariak urtarrilaren 9an banatuko dira, 18:00etan, kultur etxean, 2017an bi lehiaketetara aurkeztutako 
argazkien erakusketarekin batera

1. saria: Raúl Ayechu Rípodas, Mutiloakoa, “Pequeña Doñana” 
argazkiarekin.
2. saria: Julen San Emeterio Uriz, Mutiloakoa, “Uno para 
todos…” argazkiarekin.

Irabazlea: Anne Arguiñáriz Nieto, Mutiloakoa, “Soledad” 
argazkiarekin. 
Gainerako kategoriak jabegabe gelditu dira, parte-hartzailerik ez 
delako aurkeztu.


